
ᑐᓴᒐᒃᓴᖅ 

ᑐᑭᓯᒋᐊᕐᓂᕐᒧᑦ ᐊᒻᒪᓗ ᑲᙳᓇᖅᑐᓄᑦ ᑲᒥᓯᓇ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓯᓇ ᑲᑎᒪᔨᕋᓛᓄᕐᓯᒪᓂᐊᖅᑐᒃ 
ᓅᕕᒻᐱᕆᒥ  

  ᐃᖃᓗᐃᑦ, ᓄᓇᕗᑦ (ᐊᒃᑑᕝᕙ 31, 2000) - ᒪᓕᒐᓕᐅᖅᑎᐅᔪᑦ ᐊᖏᓚᐅᖅᑐᑦ ᐱᒋᐊᖅᑎᑕᐅᔪᓂᒃ ᐅᓪᓗᒥ 
ᐱᔾᔪᑎᖃᖅᑐᑎᒃ ᐊᕐᕌᒍᑕᒫᕐᓯᐅᑎᓂᒃ ᐅᓂᑳᓂᒃ ᑐᑭᓯᒋᐊᕐᓂᕐᒧᑦ ᐊᒻᒪᓗ ᑲᙳᓇᖅᑐᓄᑦ ᑲᒥᓯᓇᐅᔪᒧᑦ ᓄᓇᕗᖕᒥ 
ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᒥᒃ ᓄᓇᕗᖕᒥ ᑕᕝᕗᖓ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ 
ᑲᑎᒪᔨᕋᓛᓄᑦ ᐃᓕᖅᑯᓯᕆᓕᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᕿᒥᕐᕈᔭᐅᓂᐊᕐᓗᑎᒃ 
ᐊᒻᒪᓗ ᐅᖃᐅᓯᒃᓴᖃᕐᕕᐅᓂᐊᕐᓗᑎᒃ. ᑕᐃᒃᑯᐊ ᑲᑎᒪᔨᕋᓛᑦ  

  ᐃᓚᐃᓐ   -ᐱᐊᖕᒃᔅ, ᑐᑭᓯᒋᐊᕐᓂᕐᒧᑦ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᔪ ᓄᓇᕗᖕᒥ, ᐊᒻᒪᓗ ᐄᕙ ᐋᕆᐊᒃ, 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓄᓇᕗᖕᒥ, ᐃᓛᒃᑯᑦ ᐊᓪᓚᕝᕕᖃᖅᑐᑎᒃ ᐃᖅᑲᓇᐃᔭᖅᑐᒃ ᒪᓕᒐᓕᐅᖅᑎᑯᓐᓄᑦ. 
ᓯᕗᓪᓕᐹᒥᒃ ᐅᓂᒃᑳᓕᐊᕆᔭᖏᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᐱᓇᓱᐊᕈᓯᐅᓚᐅᖅᑐᒥ.  

  "ᐅᖃᐅᓯᖃᕈᒪᑦᑎᐊᕐᓂᐊᖅᐳᒍ ᐊᕐᕌᒍᑕᒫᕐᓯᐅᑎᖏᓐᓂᒃ ᐅᓂᒃᑳᖏᓐᓂᒃ ᐊᒻᒪᓗ ᐊᑐᓕᖁᔭᖏᓐᓂᒃ ᑭᒃᑯᑐᐃᓐᓇᕐᓄᑦ 
ᒪᑐᐃᖓᑎᓪᓗᒍ," ᐆᖃᓚᐅᖅᑐᖅ ᑖᓄᑦ ᕼᐊᕕᐅᔭᖅ, ᒪᓕᒐᓕᐅᖅᑎ ᖁᕐᓗᖅᑑᒧᑦ ᐊᒻᒪᓗ ᐃᓚᒋᑭᔭᐅᓪᓗᓂ 
ᐃᓕᖅᑯᓯᓕᕆᔨᒃᑯᓐᓄᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓄᑦ.  

  ᐱᒋᐊᖅᑎᑕᐅᔪᑦ ᑎᓕᓯᓯᒪᔪᑦ ᑲᑎᒪᔨᕋᓛᓂᒃ ᐅᖃᐅᓯᖃᖁᔭᐅᓪᓗᑎᒃ ᖃᐅᔨᓯᒪᔭᖏᓐᓂᒃ ᒪᓕᒐᓕᐅᕐᕕᖕᒧᑦ. 
"ᐅᒃᐱᕈᓱᒃᑐᖓ ᐊᑑᑎᖃᒻᒪᕆᑦᑐᓂᒃ ᐊᑐᓕᖁᔨᓂᐊᕐᒪᑕ ᑭᖑᓪᓕᕐᒥᒃ ᒪᓕᒐᓕᐅᖅᑏᑦ ᑲᑎᒪᔨᖏᑦ ᑲᑎᒪᓕᖅᐸᑕ 
ᒐᕙᒪᒃᑯᓐᓄᑦ ᑐᓴᕐᓴᐅᔪᒃᑯᑦ ᑭᐅᓂᐊᕐᓗᑎᒃ," ᐅᖃᓚᐅᖅᑐᖅ ᕼᐊᓐᑐᕐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ 
ᐃᓚᒋᔭᐅᓪᓗᓂ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ.  

  ᓇᓗᓇᐃᔭᐃᓯᒪᔪᖅ ᖃᓄᐃᓕᐅᕐᓂᐅᓂᐊᖅᑐᓂᒃ ᐅᖃᖃᑎᒋᔭᐅᖃᑦᑕᕐᓂᐊᕐᓂᖏᓐᓂᒃ ᐊᑐᐃᓐᓇᐅᓛᖅᑐᑦ 
ᓅᕕᒻᐱᕆᒥ.  

 ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ:  

ᑐᓂ ᕉᔅ  
ᑐᓴᐅᒪᑎᑦᑎᔨᐅᔪᖅ  
ᐅᖄᓚᐅᑖ: (867) (867) (867)  
ᓱᑲᑦᑐᒃᑯᑦ: (867) (867) (867)  
ᖃᕆᑕᐅᔭᒃᑯᑦ: TRose @gov.nu.ca  
http://www.assembly.nu.ca 

 


